
ANNOTATSIYA 
     Xiva xonligida yuzaga kelgan adabiy muhit natijasida bir qator iste’dod egalari, shoirlar, olimlar, 
tarjimon va mohir xattotlar yetishib chiqdi. Albatda, bunda Qoʻngʻirotlar sulolasi vakillarining oʻrni 
katta.  Chunki ular tomonidan yaratilgan shart-sharoit va ilm ahlini qadrlash natijasida adabiy muhit 
maydoni yanada kengaydi. 
Ushbu maqolada Xiva xonligida ijod qilgan oʻzbek, turkman va qoraqalpoq shoirlari ijodi va ularni 
xonlik adabiy muhitida tutgan oʻrni tahlil qilingan. 
 Kalit soʻzlar:  Xiva xonligi, Muhammad Rahimxon II,  adabiy muhit, madaniy hayot, she’riyat, 
tarix ilmi, devon, tarjimonlik.                   
 

Mubarak  Madrimovna Matyakubova- 
                                         Urgench State University, associate professor  

                                                          Of the  Department of History                                          
 

THE PLACE OF UZBEK, KARAKALPAK AND TURKMAN POETS IN THE LITERARY 
ENVIRONMENT OF THE KHIV KHANATE IN THE 18TH–19TH CENTURIES 

 
ANNOTATION 

As a result of the literary environment that emerged in the Khiva Khanate, a number of talented 
people, poets, scientists, translators and skilled calligraphers emerged. Of course, the 
representatives of the Kungrat dynasty played a great role in this. Because as a result of the 
conditions created by them and the glorification of scholars, the field of the literary environment 
expanded even further. This article analyzes the work of Uzbek, Turkmen and Karakalpak poets 
who worked in the Khiva Khanate and their place in the literary environment of the khanate. 
Keywords: Khiva Khanate, Muhammad Rakhimkhan II, literary environment, cultural life, poetry, 
historical science, divan, translation. 
 

 Мyбopak Мадримовна   Матьякубова- 
Ургенчского государственного университета, 

 доцент кафедры истории 

mailto:muborak.matyakubova.78@mail.ru
http://dx.doi.org/10.5281/zenodo.20641687


 
«MA’MUN SCIENCE» JURNALI  |  ЖУРНАЛ «MAMUN SCIENCE»  |  JOURNAL OF MAMUN SCIENCE                                                     №6 | 2025  

59 

МЕСТО УЗБЕКСКИХ, КАРАКАЛПАКСКИХ И ТУРКМЕНСКИХ ПОЭТОВ В 
ЛИТЕРАТУРНОЙ СРЕДЕ ХИВСКОГО ХАНСТВА В XVIII–XIX ВВ 

 
АННОТАЦИЯ 

В результате литературной среды, возникшей в Хивинском ханстве, появился ряд 
талантливых людей, поэтов, ученых, переводчиков и искусных каллиграфов. Конечно, 
большую роль в этом сыграли представители династии Кунграт. Так как в результате 
созданных ими условий и прославления ученых поле литературной среды еще больше 
расширилось. В данной статье анализируется творчество узбекских, туркменских и 
каракалпакских поэтов, творивших в Хивинском ханстве, и их место в литературной среде 
ханства. 
Ключевые слова: Хивинское ханство, Мухаммад Рахимхан II, литературная среда, 
культурная жизнь, поэзия, историческая наука, диван, перевод. 
 

 KIRISH VA DOLZARBLIGI 
  Xiva xonligida tarixnavislik, tarjimonlik, xattotlik bilan bir qatorda she’riyat ilmi ham 
taraqqiy qildi. Sulolaning mashhur hukmdorlari tomonidan yaratilgan shart-sharoit va ilm ahliga 
koʻrsatilgan e’tibor natijasida bir qator iste’dod egalari yetishib chiqdi. Ular yaratgan ilmiy meros 
natijasida xonlik adabiy muhiti yanada boyidi. Shu sababdan ular ijodini oʻrganish muhim ahamiyat 
kasb etadi. 
METODLAR VA OʻRGANILGANLIK DARAJASI 

Adabiy muhit va uni yuzaga keltiruvchi omillar toʻgʻrisida E.E. Bertels, A.Qahhor, 
V.Abdullayev, N.Mallayev, A.Hayitmetov, M.Hamidova, A. Abdugʻafurov, B.Valixoʻjayev, 
G.Ismoilova, N.Jumaxoʻja, I.Adizovalar tomonidan ilmiy-tadqiqot ishlari olib borilgan  [1]. 
NATIJALAR VA MUHOKAMA 
  Ularning ijodiy faoliyatiga to‘xtalsak, xonlikda ijod qilgan tarixnavis shoir - 
Shermuhammad Munis (1778-1829)  zamonasining mashhur shoiri ham edi. Shoir 1804 – 1805-
yilda “Munis ul-ushshoq” nomli devon  tuzadi. Uning bizga “Munis ul-ushshoq” devoni, “Firdavs 
ul-iqbol” tarixiy asari, “Savodi ta’lim” risolasi, mashhur tarixchi Mirxond “Ravzat us-safo” asari 1-
jildining to‘liq va 2-jildi ayrim qismlarining tarjimasi yetib kelgan. Munis oʻzining “Savodi ta’lim” 
asarida ilm-fan, maktab, oʻquv-tarbiyaga doir fikr mulohazalarini batafsil yoritgan. Bu asarning 
birinchi qismida harf mashq qilishga tayyorgarlik masalalarini, ikkinchi qismida esa xat mashqi va 
uning usuli haqida amaliy ishlarni bayon qiladi [2,b.7]. 

Muhammad Rizo Ogahiy (1809-1874) - oʻzbek shoiri, tarixchi, tarjimoni Xiva adabiy 
muhitining yirik vakillaridan biri. Xiva madrasalarida ta’lim olgan.  Arab,  fors,  turk  tillarini puxta 
egallagan.  Xorazmning mashhur shoir va olimlari, adabiyot muxlislarining suhbatlarida ishtirok 
etgan.  Ogahiy umri davomida yaratgan she’rlarini toʻplab, 1862-1865-yillar “Ta’viz ul-oshiqin” 
(Oshiqlar tumori) nomi bilan devon tartib beradi va uni 1872-yilda mukammalashtirgan holda qayta 
tuzadi [3,b.9].  Shoirning “Ta’viz ul-oshiqin” (“Oshiqlar tumori”) nomli ulkan devoni bir necha 
janrlarda yaratilgan 20 ming misradan ziyod she’rdan tarkib topgan [4].  Bundan tashqari  Ogahiy, 
“Riyoz ud-davla”, “Zubdat ut-tavorix”, “Jome ul voqeoti-sultoniy”, “Gulshani davlat”, “Shohidi-
iqbol” nomli bir qancha asarlar yaratdi. Muallifning beshta tarixiy asari XIX asr O‘rta Osiyo 
ayniqsa Xiva xonligini o‘rganishda asosiy manba hisoblanadi. Uning tarjimonlik faoliyati haqida 
“Ta’viz ul-oshiqin” devoni debochasida shunday deyiladi: Faqirning turkiy tili birla tarjima qilgʻon 
kitoblari “Ravzat us-safo”ning ikkinchi daftaridan Chahoryori izom voqeasi va uchinchi daftari va 
“Nodirnoma” va “Zafarnoma” va “Zubdat ul- hikoyat” va “Miftoh ut-tolibin” va “Axloq ul -
Muhsiniy va Vosifiy” va “Nasihatnomai Kaykovus” va “Salomonu Ibsoli Jomiy”  va “Gulistoni 
Sa’diy” va “Bahoristoni Jomiy” va “Ravzat us-safoyi Nosiriy” ning bir daftari va “Daloil ul-hayrat 
sharhi” kim rum turkiysidin chigʻatoy tiliga oʻtkarildi va “Tazkirayi Muqimxoniy” va “Tabaqoti 
Akbarshohiy” va “Haft paykari Nizomiy” va “Hasht bihishti Xisraviy” va “Yusuf Zulayhoyi 
Jomiy”, “Shohu gadoyi Hiloliy” kim manzum boʻldi [5,b.32].  Ogahiyning yuksak insonparvarlik 
ruhi bilan sugʻorilgan she’rlari xonlikning siyosiy-maʼrifiy jarayonlariga taʼsir qildi. U tarixchi olim 

sifatida Xiva xonlariga, yirik tarixiy shaxslarga bagʻishlab qasidalar yozgan. Jumladan, Ogahiyning 
“Qasidai nasihat” asari Feruzga bagʻishlangan. U oʻz nasihatlarida saltanatni boshqarishning yoʻl-
yoʻriqlarini koʻrsatadi, mamlakat va xalqni adolat bilan idora etish usullarini koʻrsatib beradi.  

Ogahiy yashagan adabiy muhitda Muhammad Yusuf Bayoniy (1858-1923) ham ijod qildi. 
Shoir yozgan  bir devon va  Xorazm tarixiga oid ikki asar va uning  tarjimalari Xiva adabiy muhitini 
yorituvchi manbalardan sanaladi. Bayoniy tarixnavis olim sifatida “Shajarayi Xorazmshohiy” va 
“Xorazm tarixi” nomli tarixiy asarlarini yozdi, Darvesh Ahmadning “Sahoyib ul ax-bor”, Ali ibn 
Muhammad al-Xivariyning “Shayboniynoma”, Abu Ja’far ibn Muhammad ibn Jarir at-Tabariyning 
“Tarixi Tabariy” asarlarini tarjima qilgan [6,b.6].  Bayoniy shoir sufatida “Devoni Bayoniy“ 
sheʼrlar toʻplamini tuzgan. Unga kirgan sheʼrlarida dunyoviy sevgini ulugʻlagan, tabiat 
goʻzalliklarini sodda va ravon ifodalagan, mazlumlar, ilm-fan ahlining achchiq taqdiriga achingan. 
XIX asr ijodkorlaridan yana biri xon avlodidan shoir va tarixchi Sayyid Homid toʻra Komyobdir 
(1862-1922y.)  Komyob Muhammad Rahimxon II Feruzning adabiy kechalari, she’rxonlik 
majlislari hamda musiqa bazmlarida muntazam ishtirok etib kelgan. Uning ijodiy faoliyatiga saroy 
shoirlaridan Komil Xorazmiy, Bayoniy kabi ijod sohiblarining samarali ta’siri sabab, u arab, fors-
tojik tillarini puxta oʻrganadi, badiiy tarjimaga mehr qoʻyadi. Shu bilan birga tarix ilmiga ham 
qiziqib, qadimiy qoʻlyozma kitoblarni koʻchirish ishlari bilan shugʻullanadi [7,b.77]. Xiva adabiy 
muhitida tarbiya topgan Komyobdan bitta she’riy devon, (Xorazm tarixiga oid “Tavorix ul-
xavonin”, “Muntaxab ul-voqeot”  kabi tarixiy asarlar va XІX asr oxiri - XX asr boshlarida 
Xorazmda yuz bergan tabiat oʻzgarishlari toʻgʻrisida ma’lumot beruvchi esdaliklar meros qolgan 
[8,b.192].  Komyob devonida (bu devon 1885-yilda koʻchirilgan) 106 gʻazal, 4 masnaviy, 1 qasida, 
3 ruboiy, 1 tarje’-band, 3 tarkibband, 3 muxammas, 3 mustazod, 2 musaddas, 5 tuyuq, 1 chiston 
oʻrin olgan. Komyob mumtoz adabiyotning deyarli barcha janrlarida qalam tebratishga harakat 
qilgan. Komyobning 2 qismdan iborat sheʼriy devoni bizgacha yetib kelgan (“Tumor ul-oshiqin”, 
“Anis ul-oshiqin”). Mazkur devonda 3 mingdan ziyod misrani tashkil etgan sheʼrlar toʻplangan 
boʻlib, ularda vatanga muhabbat, insoniy komillik, hayotni sevish gʻoyalari tarannum etilgan. 
Muhammad Rahimxon II (Feruz) saroyida tabiblik  hamda sheʼriyat bilan shugʻullangan Ahmad 
Tabibiy (1869-1911) oʻz davrining yetuk qobiliyat egalaridan edi. U oʻzbek va fors - tojik tillarida 
ijod qilib, sheʼrlaridan 5 devon – “Tuhfat us-sulton”, “Munis ul-ushshoq”, “Hayrat ul-oshiqin” 
(oʻzbek tilida), “Mirʼot ul-ishq”, “Mazhar ul-ishtiyoq” (fors tojik tilida) tuzgan. Ularda real hayotni, 
sof muhabbatni ulugʻlagan (“Aylading”, “Ozoridur” va boshqalar). Bundаn tаshqаri, shоir “Vоmiq 
vа Аzrо” dоstоnining о‘zbekchа she’riy vаriаntini yоzdi. Erоnlik shоir Vаhshi Bоfiqiyning “Nоzir 
vа Mаnzur” [9,b.14].  dоstоnini, оzаrbаyjоnlik shоir Muhаmmаd Fuzuliyning “Hаft jоm” аsаrini 
fоrsiydаn о‘zbekchаgа tаrjimа qildi. Fuzuliyning tаrjimаsi tа’siridа о‘zining “Yetti rаvzа” nоmli 
аsаrini yоzib, Xоrаzm shоirlаri tаzkirаsini tuzdi [3,b.3]. Xiva ijodkorlaridan tazkiranavis shoir  
Hasanmurod qori Laffasiy (1880- 1945y.) oʻzining asarlari bilan oʻzbek adabiyoti tarixida oʻz 
oʻrniga ega adibdir. Laffasiy o‘zining “Xiva shoir va adabiyotshunoslarining tarjimai hollari” 
tazkirasida Munis Xorazmiy, Ogahiy, Rogʻib, Feruz va Chokar kabi 51 nafar xorazmlik ijodkorning 
tarjimai holi va ijodi haqida ma’lumot bergan. Asarda Laffasiy o‘z she’rlaridan ham namunalar 
keltirgan. Muallifning “Tazkirayi shuaro” asaridan Xiva xonligi adabiy jarayonlarida ishtirok etgan 
oltmishga yaqin shoirlar va ijodkorlar haqida ma’lumot beradi. Asar Tabibiyning “Majmuat ush-
shuaroi Feruzshohiy”, Bobojon Tarroh Xodimning “Xorazm shoir va navozandalari” tazkiralaridagi 
ma’lumotlarni toʻldirishi, Xiva xonligida shakllangan adabiy jarayon yuzasidan toʻlaqonli 
tasavvurni shakllantirishga xizmat qilishi bilan ahamiyat kasb etadi [11]. 

Bobojon Tarroh Xodim (1878-1971 y.) ham saroy shoirlaridan biri edi.  U mashhur shoiri va 
tarjimon Ahmad Tabibiyning 490 sahifalik “Hayrat - ul oshiqin“ (“Oshiqlarning hayratlanishi”) 
nomli devonini,  “Munis-ul ushshoq” (“Oshiqlarning doʻsti” devonini mahorat bilan nastaʼliq xatida 
koʻchirgan. Oradan bir yil o‘tib, mazkur devon 1910-yilda Xiva toshbosmaxonasida chop etilgan. 
Bobojon Tarroh Azizov - Xodimning “Xorazm navozandalari” asari XIX asr oxiri - XX asr 
boshlarida eng yirik tazkirachilikning namunalaridan biri  sifatida qaralgan. Asar mazmuni uni 
tazkira deyishga toʻla asos beradi, chunki “esdalik daftari ma’nosidagi tazkira adabiy tanqidiy 

qarashlarni ifoda etuvchi janrlardan biri boʻlib, unda adabiyot tarixi yoki konkret davrning shoirlari 
hayoti va ijodi toʻgʻrisidagi qiziqarli ma’lumotlar keltiriladi” [13,b.118]. 

O‘zbek shoirlari bilan birga qoraqalpoq shoirlarining ijodi va ularning faoliyati ham xonlik 
adabiy muhitida katta ahamiyatga ega. Jumladan, Berdaq (1827-1900 y.) qoraqalpoq adabiyoti 
asoschisi va shoiri hisoblanadi. Alisher Navoiy, Fuzuliy, Maxtumquli va qoraqalpoq 
shoiri Kunxoʻja asarlarini chuqur mutolaa qilgan, ulardan oʻrgangan. 

Asarlarida tenglik, insonparvarlik, adolat va vatanparvarlik gʻoyalari ilgari suriladi. Berdaq 
o’z ijodida mehnatkash xalqning ahvoli masalariga to‘xtalgan va haqiqat uchun, mehnatkash 
ommaning baxti va kelajagi uchuy fidokor kurashchilarni orzu qilgan. O‘zining she’rlarida “Xalq 
uchun”, “Menga kerak” va boshqa mavzularda yozib kuyga solgan. Tarixiy mavzudagi “Avlodlar”, 
“Omongeldi”, “Azadosbiy”, “Ernazarbiy” asarlarida shoir xalq qahramonlarini faxr bilan kuylaydi 
[14].  Berdaqning “Avlodlar” asari tarixiy voqealar solnomasi bo‘lib, qoraqalpoq xalqi bilan boshqa 
turkiy xalqlar hayotidagi mushtarak voqealar qalamga olinadi, qabila va xalqlarning kelib chiqishi 
haqidagi turli xil fikrlari bayon qilinadi. Berdaq oʻzining zamonasidagi baʼzi taʼmagir 
ruhoniylarning kirdikorlarini fosh etib Yaxshiroq, Shekilli kabi she’rlarida ruhoniylarning qingʻir - 
qishiq holatlarini she’riy tarzda xalqqa yetkizgan. Shoir “Oʻgʻlimga”, “Ahmoq boʻlma” she’rlari 
pand nasihat tarzida yozilgan bo’lib, yoshlarni vatanni sevishga, maʼrifat choʻqqilarini egallashga 
chaqiradi. 

Ajiniyoz Qoʻsiboy oʻgʻli  (1824-1878y.) qoraqalpoq shoiri, “Zevar” taxallusida ijod qilgan. 
Qoraqalpoq ziyolilari orasida birinchilardan boʻlib oxund darajasiga erishgan. Vatanparvarlik, 
insonparvarlik gʻoyalari kuylangan Ajiniyoz ijodidan 100 ga yaqin sheʼr va dostonlari  meros qoldi. 
“Kerak”, “Boʻladi”, “Boʻlmasa”, “Yaxshi”, “Yigitlar”  kabi asarlarida insonparvarlik gʻoyalari, 
falsafiy qarashlari ifodalangan. Xalq orasida uning “Qiz Mengesh bilan aytishuv”  asari (1878) 
mashhur. Shoirning she’r va dostonlarida aks etgan  falsafiy qarashlar el-yurt qalbidan chuqur joy 
egallagan. Xivadagi Shergʻozixon va Qutlimurod inoq madrasalarida tahsil olgan shoir Ajiniyoz 
ijodi, uning  go‘zal asarlari barcha qardosh xalqlar tomonidan sevib mutoala qilinadi.   
  Xiva xonligi adabiy muhitida turkman shoiri Maxtumquli (1733-1783 y.)  ning salmoqli 
o‘rni bor. Maxtumquli bir qancha lirik she’rlar, lirik-epik dostonlar, gʻazal va muxammaslar 
yozgan. Bizgacha uning lirik, falsafiy, pand-nasihat harakteridagi 10 ming misradan ortiq she’rlari 
yetib kelgan. Maxtumquli she’rlarida asosan turkman xalqining hayoti, urf-odatlari, o‘z davrining 
muhim ijtimoiy-siyosiy hodisalari, shoirning ichki kechinmalari teran ifoda etilgan (“Bo‘lmasa”, 
“Kelgay”, “Bilan”, “Naylayin”, “Etmas”, “Bular”, “Ketdi zamona” va boshqa).  Muallif asarlarida 
turkman urugʻlarini birlashishga chaqirgan. Maxtumquli she’riyati barcha turkiy millatlar, 
jumladan, o‘zbeklarning ham ma’naviy mulkiga aylangan. Bir necha she’rlari o‘zbek tiliga tarjima 
qilinib, nashr etilgan. Ko‘plab she’rlari hofizlar tomonidan kuyga solingan. Maxtumquli haqida 
kinofilm, spektakl va badiiy asarlar ham yaratilgan [15]  Turkman ijodkorlaridan XIX asrda yashab 
o‘tgan turkman shoirlari orasida eng mashhurlaridan yana biri, turkman mumtoz adabiyotida “ishq 
mulkining sultoni” deb nom olgan ajoyib shoir Mullanafas Qodirberdi o‘gʻli (1810-1862 y.) ijodida 
Sharq she’riyati an’analariga xos pand-nasihatlar, xalqona qadriyatlar, muhabbat, vatanparvarlik va 
boshqa oliy insoniy fazilatlar yuksak ilhom, shoirona ehtiros ila kuylangan. U Sharq adabiyotining 
atoqli namoyandalari Firdavsiy, Nizomiy, Rumiy, Xisrav Dehlaviy, Sa’diy, Hofiz, Jomiy va 
Navoiy, Ozodiy va Maxtumquli kabi sevimli shoirlar ijodidan bahramand bo‘lib o‘sdi. Mullanafas 
ijodida asosiy o‘rin egallagan, uning turkman adabiyotidagi mavqeini belgilab bergan mavzu – 
ishq-muhabbat bo‘ldi. [16] 

XULOSA 
 Xiva xonligi adabiy muhitida o‘zbek, turkman va qoraqalpoq shoirlari faol ishtirok etib, o‘z 

she’riy meroslari orqali xalq ongini yuksaltirish, ahloqiy tarbiya masalari asosiy o‘rinda turgan. 
Ular tomonidan yaratilgan asarlar nafaqat badiiy qadriyat, balki tarixiy, ijtimoiy va madaniy manba 
sifatida ham alohida ahamiyatga ega.                  

